
   

 

 

 

 

 

 

 

ᒐᕙᒪᒃᑯᓐᓂᑦ ᐃᓄᓐᓄᑦ ᑐᓴᕋᑦᓴᖅ 

ᐃᓚᐅᖃᑕᐅᒋᑦ 2026-ᒥ ᕿᓚᐅᑦ ᐃᓄᒃᑐᑦ ᐃᙱᐅᓯᓕᐅᕐᓂᕐᒧᑦ 

ᓵᓚᖃᕋᓱᐊᕐᓂᕐᒧᑦ 

ᐱᒋᐊᕐᕕᖓᑕ ᐅᓪᓗᖓ: ᔫᓂ 1, 2026 

ᐃᓱᓕᕝᕕᑦᓴᖓᑕ ᐅᓪᓗᖓ: ᔪᓚᐃ 31, 2026 

ᓄᓇᕘᓕᒫᒧᑦ 90 ᑎᑦᑕᑯᓗᐃᑦ 

ᐱᐅᒋᔭᖃᖅᐱᑦ ᑎᑎᕋᕐᓂᖅᒥᑦ ᓴᕿᔮᖅᑎᑦᓯᓂᕐᒥᓪᓗ ᐃᙱᐅᓯᐅᖅᑕᕐᓂᑦ ᐃᓄᒃᑐᑦ? 2026−ᒥ 

ᕿᓚᐅᑦ ᐃᓄᒃᑐᑦ ᐃᙱᐅᓯᓕᐅᕐᓂᕐᒧᑦ ᓵᓚᒃᓴᕋᓱᖕᓂᖅ ᒫᓐᓇ ᐅᒃᑯᐃᖓᓕᖅᐳᖅ ᑐᓂᓯᔪᒪᔪᓄᑦ. 

ᑕᒪᑐᒪᓂ ᐊᕐᕌᒍᒥ ᐱᔾᔪᑕᐅᓂᐊᖅᑐᖅ ᐊᕙᑎᓕᕆᓂᖅ, ᐅᖃᐅᓯᖃᖅᑐᖅ ᐃᒃᐱᒍᓱᑦᑎᐊᕐᓂᕐᒥᒃ 

ᑲᒪᑦᑎᐊᕐᓂᕐᒥᒡᓗ ᓄᓇᒥᒃ, ᓂᕐᔪᑎᓂᒃ ᐊᕙᑎᒥᒡᓗ. 

ᐃᓕᖅᑯᓯᓕᕆᔨᒃᑯᑦ ᑐᙵᓱᒃᑎᑦᑎᕗᑦ ᓄᓇᕗᒻᒥ ᓴᓇᙳᐊᖅᑎᓂᒃ ᓂᐱᒥᓂᒃ ᐅᖃᐅᓯᖃᖁᓪᓗᒋᑦ, 

ᐅᓂᒃᑳᖅᑐᐊᖏᓐᓂᒃ ᐊᒻᒪ ᓴᓇᙳᐊᖅᑕᒥᓂᒃ ᐃᙱᐅᓯᓕᐅᕐᓗᑎᒃ. 

ᕿᓚᐅᑦ ᖁᕕᐊᓲᑎᖃᐃᓐᓇᖅᐳᑦ ᖁᕝᕙᓯᒃᑎᑦᑎᕙᓪᓕᐊᖏᓐᓇᖅᖢᑎᒡᓗ ᐃᓄᒃᑐᑦ ᐃᙱᐅᓯᕐᓂᒃ 

ᓄᓇᕘᓕᒫᒥ. ᐊᕐᕌᒍᒐᓴᐅᓕᖅᑐᓂᑦ, ᓵᓚᒃᓴᕋᓱᖕᓂᖅ ᐱᑎᑦᑎᓯᒪᕗᖅ ᓴᓇᙳᐊᖅᑎᓂᒃ 

ᑐᙵᕕᒋᔭᐅᔪᒥᒃ ᓴᖅᑭᑎᑦᑎᔪᓐᓇᕐᓂᕐᒥᒃ, ᓂᐱᓕᐅᕆᓂᕐᒥᒃ ᐊᒥᖅᑳᖃᑎᖃᕐᓂᕐᒥᒡᓗ 

ᐃᙱᐅᓯᖏᓐᓂᒃ ᐃᓄᒃᑐᑦ. ᐅᓪᓗᒥᒧᑦ ᑎᑭᖦᖢᒍ, 90 ᐅᖓᑖᓃᑦᑐᑦ ᐃᙱᐅᓰᑦ 11 ᐅᖓᑖᓃᑦᑐᓪᓗ 

ᓂᐱᓕᐅᖅᓯᒪᔪᑦ ᓂᐱᓕᐅᖅᑕᐅᓯᒪᓕᖅᑐᑦ ᓴᖅᑭᑕᐅᓪᓗᑎᒡᓗ, ᑕᑯᒃᓴᐅᑎᑦᑎᓪᓗᑎᒃ ᓄᓇᕘᑉ 

ᐆᒻᒪᕆᒃᑐᓂᒃ ᐃᓄᒃᑐᑦ ᐃᙱᐅᓯᐅᖅᐸᒃᑐᓂᒃ ᐃᑲᔪᖅᑐᐃᓪᓗᑎᒡᓗ ᐆᒻᒪᕆᐊᖅᑎᑦᑎᓂᕐᒥᒃ 

ᔭᒐᑎᑦᑎᑦᑕᐃᓕᒪᓂᕐᒥᒡᓗ ᐃᓄᐃᑦ ᐃᓕᖅᑯᓯᖏᓐᓂᒃ ᐅᖃᐅᓯᖏᓐᓂᒡᓗ. 

ᑕᒪᑐᒪᓂ ᐊᕐᕌᒍᒥ, ᓵᓚᒃᓴᐅᓯᐊᒃᓴᑦ ᐅᓄᖅᓯᒋᐊᖅᓯᒪᕗᑦ: 

• ᓯᕗᓪᓕᖅᐹᖅ ᓵᓚᖃᐅᓯᐊᖅ: $8,000 

• ᐊᐃᑉᐸᖓ ᓵᓚᖃᐅᓯᐊᖅ: $3,000 

• ᐱᖓᔪᖓᑦ ᓵᓚᖃᐅᓯᐊᖅ: $2,000 

• 4-10 ᑐᒡᓕᕆᔭᐅᔪᑦ: $1,000 ᐊᑐᓂ 



 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᓴᓚᒃᓴᖅᑐᑦ ᑐᓂᓯᔪᑦ ᐱᓕᕆᔨᒻᒪᕆᖕᒧᑦ ᓂᐱᓕᐅᖅᑕᐅᓇᔭᖅᑐᑦ ᑲᑎᖅᓱᖅᑕᐅᓗᑎᑦ 

ᐃᙱᐅᓯᐅᖅᑕᐅᔪᑦ ᓴᖅᑭᑕᐅᓛᖅᑐᑦ 2026-ᒥ. ᓵᓚᖃᖅᑐᑦ ᐱᕕᖃᖅᑎᑕᐅᓂᐊᕐᒥᔪᑦ 

ᖁᙱᐊᖅᑕᐅᓗᑎᒃ ᓄᓇᕗᒻᒥ. 

ᑕᑯᓂᐊᕈᒪᒍᕕᒋᑦ ᓵᓚᒃᓴᕋᓱᖕᓂᕐᒧᑦ ᒪᓕᒃᑕᐅᔭᕆᐊᖃᖅᐸᒃᑐᑦ, ᐊᑐᖅᑕᐅᔭᕆᐊᓖᑦ 

ᓇᒃᓯᐅᔾᔨᓂᐊᕐᓗᓂ, ᐃᓕᑦᑎᔪᒪᒍᕕᓪᓗ ᑕᒪᑐᒪᓂ ᐊᕐᕌᒍᒥ ᐱᔾᔪᑕᐅᔪᒥᒃ, ᐅᕗᙵᐅᓗᑎᑦ 2026 

ᕿᓚᐅᑦ ᒪᒃᐱᒐᖅ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓂ. ᓇᒃᓯᐅᑎᓗᒋᑦ ᐃᙱᐅᓯᓕᐊᑎᑦ ᐅᕗᖓ 

qilaut@gmail.com.  

ᐱᓇᔪᒍᒪᔪᓄᑦ ᐃᓱᓕᕝᕕᒃᓴᖃᖅᑐᖅ ᔪᓚᐃ 31, 2026, 11:59-ᒧᐊᖅᐸᑦ ᐅᓐᓄᒃᑯᑦ. ᑲᓇᖕᓇᒥ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᐅᐃᑦᓰᓐ ᑦᓵᓐ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐃᓕᖅᑯᓯᓕᕆᔨᒃᑯᑦ 

867-975-5508 

CHComms@gov.nu.ca 

https://www.gov.nu.ca/iu/iliqkusilirijikkut-uqausilirijikkut-piqkusituqalirijikkut-amma-sanaugalirijikkut/qilaut-2026
https://www.gov.nu.ca/iu/iliqkusilirijikkut-uqausilirijikkut-piqkusituqalirijikkut-amma-sanaugalirijikkut/qilaut-2026
mailto:qilaut@gmail.com
mailto:CHComms@gov.nu.ca

